Uned 25
Tad pwy yw hwnna?

Thema’r uned
Trafod perthnasau (pwy sy’n perthyn i bwy) a’u heiddo; ystafelloedd y tŷ
Iaith sy’n codi

[Tad] pwy yw [hwnna]?


[Tad Mari] yw [e].
[Paul] yw [brawd Miss Thomas].

Ble mae [e], a beth mae [e]’n wneud?
Mae [e] yn [yr ardd] yn [rhoi dillad ar y lein].
Adnoddau i’w paratoi

· Coeden achau ar gyfer cam 2
Canllaw amseru

1. Adolygu Uned 24, Geirfa Uned 25
15 munud

2. Bloc 1
+ ymarfer


20 munud
3. Bloc 2 + ymarfer


25 munud
4. Bloc 3 + gweithgaredd achredu
20 munud
5. Deialog



10 munud
6. Cân




5 munud

7. Gwaith cartref, geirfa Uned 26
15 munud
Nodiadau

Mae’r patrwm cyntaf yn yr uned hon yn un anodd i fyfyrwyr (ond yn un defnyddiol yng nghyd-destun cwrdd â theuluoedd eraill).  Pwysig iawn yw rhoi cyd-destun cwbl eglur iddo (drwy ddefnyddio’r llun yn yr uned, neu lun arall neu goeden achau hawdd ei deall), gan ei ddrilio’n drwyadl.  Dylid hefyd gyfieithu’n gyson, gan fod modd drysu ystyr y ddau batrwm.  Yn yr ail batrwm, clywir myfyrwyr yn camgyfieithu Nia yw mam Elin fel Nia’s mother is Elin yn lle Nia is Elin’s mother).  O bosibl, bydd yn haws ymdrin â’r ail batrwm yn gyntaf.
Camau
Adolygu Uned 24 a mynd dros eirfa Uned 25
Dilyn y drefn arferol 

1. Bloc 1

Cymell y myfyrwyr i edrych ar y llun ar ddechrau’r uned (gorau i gyd os gellir arddangos y llun ar sgrin, er mwyn i’r tiwtor egluro’r enghreifftiau drwy bwyntio).  Arddangos nifer o enghreifftiau cwestiw/ateb, e.e. Tad pwy yw hwnna?  Tad Mari yw e. ac ati.  Wedyn, drilio’r cwestiwn, drwy bwyntio a rhoi sbardun Saesneg i’w gyfieithu.  Pan fydd y cwestiwn yn gadarn, tiwtor i holi’r myfyrwyr a’u cymell i ateb Tad Mari yw e ac ati.  Wedyn, drilio cwestiwn/ateb.  
Ymarfer - arddangos y dasg cyn i bawb grwydro a holi ei gilydd.
2. Bloc 2

Arddangos coeden achau, neu dynnu llun un ar y bwrdd (mae wynebau amrywiol yn gallu codi’r hwyl!), a phawb i gyfrannu enwau i’r tiwtor ysgrifennu o dan bob person.  Tiwtor i fodelu nifer o esiamplau fel Peter yw brawd Rhian ac ati, cyn drilio.  Gellir defnyddio’r cwestiwn Pwy yw John? ac ati fel sbardun.
Ymarfer - Tynnu sylw at y llun yn y cwrslyfr.  Atgoffa am enwau ystafelloedd y tŷ.  Tiwtor i bwyntio a holi Pwy yw hwn/hon?  Ble mae e?  Beth sydd gyda fe/hi?  Beth mae e’n wneud?  Gellir rhoi sbardunau ar y bwrdd gwyn/sgrîn fel a ganlyn: pwy – ble – gyda – gwneud cyn drilio’r cwestiynau a’r atebion, a gosod y myfyrwyr i weithio gyda phartneriaid i fynd ymlaen â’r dasg
3. Bloc 3 - eitemau
Naill ai 1) arddangos yr eitemau heb eu perchnogion ar sgrin a gofyn i bawb gau eu llyfrau, neu 2) cymell pawb i guddio’r llun o’r bobl yn y tŷ, gan edrych ar yr eitemau heb eu perchnogion.  Modelu’r cwestiwn a’r ateb Siwmper pwy yw hon?  Siwmper Tony yw honna. a'u drilio cyn i bawb wneud hyn gyda phartner.  Os caiff y myfyrwyr drafferth, gellir derbyn ateb byr, e.e. Siwmper Tony. 
Gweithgaredd Achredu – arddangos y dasg cyn i bawb holi ei gilydd
4. Deialog 
5. Cân 
6. Geirfa a Gwaith Cartref

Dilyn y drefn arferol 
